
ERREABILITAZIOAN DIREN ARABAKO

2001. urtean Errehabilitatzen ari diren Jokalarien Arabako 

Elkarteak ARABAN DAGOEN JOKO-PATOLOGIAREN 
PREBALENTZIARI BURUZKO LEHEN AZTERKETA egin zuen, 
Arabako Foru Aldundiaren eta Gasteizko Udalaren 
lankidetzarekin. Arabako Lurralde Historikoan egiten zen 
mota horretako lehen azterketa izan zen eta jokoaren 
errealitatea eta probintzian gaiak eragiten duen arazoa 
ezagutzea ahalbidetu zigun.

 2008. urtean zehar ASAJER elkarteak, berriz ere Gasteizko 
Udalaren eta Arabako Foru Aldundiaren lankidetzarekin, 
ARABAN DAGOEN JOKOAREN MENDEKOTASUNAREN 
PREBALENTZIARI BURUZKO II. AZTERKETA gauzatu zuen. Hala, 
2009ko ekainaren 19an prentsaurrekoa egin zen azterketan 
eskuratutako datuak ezagutarazteko.

 Egun Arabako biztanleen %79,7ak jokatzen du ausazko 
jokoetan. Horien artean, 4.500 arabar baino gehiago lirateke 
jokoarekin arazoak dituztenak. %1´2ak arazo txikiak izango 
lituzke (3188 pertsona) eta %0,5 izango lirateke jokalari 
patologikoak (1376 pertsona). Dena den, 228 pertsonak 
baino ez du aitortzen egun arazoak dituela (%0,1). Hala ere, 
eragindunak 11.800 pertsona dira (%3,8), mendekotasuna 
dutenak eta haien fami l iak batzen baditugu.

 Ausazko jokoekin kontrola galdutako arabarraren profila 
ahalik eta gehien doitzeko ahalegina egin ostean, 45 eta 
64 urte bitarteko adina duen gizonezkoa dela ondoriozta 
daiteke, ezkongabea edo bikoterik gabea, ikasketa maila 
urrikoa, klase ertain edo klase ertain-baxukoa, landa-
zonaldean bizi dena eta diru-sarrera pertsonal eskasak 
dituena. Baina Asajer elkartearen egunerokotasunetik 
bestelako ondorio bat ateratzen da (tratamenduan dauden 
60 pertsonetatik emakumezkoak sei baino ez dira). Horren 
arabera, profil horretara batez besteko adin baxuagoa duen 
gizonezkoa egokitzen da, eta hiriburuan bizi den jende 
gehiago azaltzen da profil horretan.

Kontsumoari dagokionez, jokalari patologiko gisa 
identifikatutako pertsonen %84k egunero hartzen ditu gradu 
gutxiko alkoholdun edariak eta %70ak tabakoa erretzen du.

 Elkarteak azterketaren aurkezpena aprobetxatu zuen 
gero eta gehiago arduratzen duen gai bat mahai gainean 
ezartzeko: «adin txikikoak tabernatan instalatutako apustu 
makinetara jotzen dute, nahiz eta horretarako debekua 
egon».

Araban     dagoen   jokorako
mendekotasunaren    
prebalentz iar i  
buruzko I I .  azterketa

ERREABILITAZIOAN DIREN ARABAKO
J O K A L A R I E N  E L K A R T E A

S o n i a  F e r n a n d e z i  
egindako elkarrizketa, 
Eusko Jaurlaritzako joko 
eta ikuskizun saileko 
zuzendaria.

Sonia Fernández López 
Z u z e n b i d e k o  
lizentziaduna da. Karrera 
hirigintzarekin lotutako 
hainbat azterketekin 
osatu zuen. Horrez gain, 
ogasuna eta finantza 
publikoei buruzko master 
bat egin zuen. 

Joko eta Ikuskizun saileko 
zuzendar i tza hartu 
aurretik, Sonia Fernández 
López Derioko zinegotzia 
izan zen eta Bizkaiko 
Batzar Nagusietako 
Ahalduna.

1. Zein da Eusko Jaurlaritzako Joko eta Ikuskizun Sailaren 
eskumena?

Eskumen ugari ditu, baina gure lana, funtsean, jokoa 
arautzea da. Enplegua eta aberastasuna sortzen dituen sektore 
profesionalaren eskariak asetzen ditugun moduan joko 
arduratsua sustatzen dugu eta indarrean dagoen legezko 
araudira egokitzen dena.

2. Zuzendari berria zaren aldetik, zer egingo du Sailak 
ludopatiari dagokionez?

Lehenik eta behin, arretaz jarraituko ditugu horri buruz Euskal 
Autonomia Erkidegoan egin diren azken azterketa soziologikoak, 
berehala argitaratuko direnak. Gure asmoa inplikatutako 
elkarteekin lankidetza estua izatea da, herritarren aisialdirako 
legezko eskubidea harmonizatzen lagunduko gaituzten neurriak 
adosteko xedez, eragindunen interesak eta premiak ere aintzat 
hartuz.

3. Zer iruditzen zaizu Eusko Jaurlaritzak, jokoaren sektoreko 
hainbat enpresekin batera, joko arduratsua sustatzeko 
abiarazitako kanpaina?

Argi geratu behar da ekimen honen asmoa ez dela jokoa 
sustatzea. Kanpaina oraindik ere garapen-fasean badago ere, 
hala enpresei nola erabiltzaileei interesgarria iruditu zaie. Nire 
ustez joko arduratsuaren kontzeptua azpimarratu eta sustatu 
egin behar da modu orokorrean, eta adin eta joko mota 
guztietara bideratu.

4. Ostalaritzako lokaletan apustu makinetan adin txikikoak 
ikus daitezke. Zer neurri hartuko dira horri dagokionez?

Ez dugu horren berri. Zuzendaritza honetatik beti adin txikikoa 
babestu egingo da; horretarako etengabeko kontrolak eta 
ikuskapenak egingo dira eta, azken neurri gisa, egoki ikusten 
ditugun zigorrak jarriko ditugu. 

5. Zein iritzi duzu B motako makina guztiak joko-aretoetara 
eramateari buruz? 

Urrats txikiak ematen ari dira alderdi horretan. Asmoa B 
erako baimen-trukeak ezartzea da, horrelako makinak 
ostalaritzako lokaletatik joko-aretoetara eramateko.

6. ASAJER elkartera joko-areto alternatiboetako Bingo 
makinekin arazoak dituzten pertsonak iritsi dira azkenaldian. 
Zein aukera daude horrelako aretoetara ez sartzeko?

BG makinak aipatzen badira, gogoan izan behar da harrera 
eta kontrola duten Bingo lokaletan baino ez direla baimentzen, 
hori dela eta, haietatik kanporatzea eskatu duten pertsona 
guztiak ezingo dira inolaz ere bertara sartu.

Sonia 
Fernández

arazoa duen 

pertsona bat

ERREHABILITATUTAKO JOKALARI BATEN ISTORIOA

Istorioa hau aspaldi hasi zen, aipagai dugun jokalariak 
hiru urte inguru besterik ez zituenean. Aitak jolas-areto 
batera eramaten zuen astero (teorian helduak baino ezin 
ziren sartu). Han hasi zen mundu izugarri hau ezagutzen.

 Okerrena, ordea, jokalari hau bere kabuz bizitzen hasi 
zenean iritsi zen, izan ere, ordurako bera ez zen gainerakoak 
bezain normala. Lanean hasi zen, baina ez gainerako 
pertsonak bezala, berak jokatu ahal izateko baino ez zuen 
lan egiten. Hilabete osoan diruaren zain egon ostean ordu 
batzuetan xahutzen zuen dena. Ondorioz ludopata eta 
gezurti bilakatu zen.

 Zorionez neska lirain bat ezagutu zuen, baina hari 
opariak egin beharrean ezin ziola jokatzeari utzi ikusi zuen. 
Neska horretaz jabetu zenean, gure mutila are zakarragoa 
eta gezurtiagoa bilakatu zen. Azken hamar urteetan neskak 
denetik jasan zuen: gezur ugari, atzerapenak, likidezia-
eskasia, oihuak, haserreak, ate-kolpeak, irainak...Hala eta 
guztiz ere, berekin ezkontzea erabaki zuen, baina hori ez 
da dena, alaba bat ere eman zion, bizitzako oparirik onena.

Mutila ez zen aldatu, berdin jarraitu zuen, eta neskari 
zuen pazientzia apurra agortzen hasi zitzaion. Bitartean 
mutilak likideziarik gabe jarraitzen zuen eta zenarekin ados 
ez, eta gainera lapur bilakatu zen. Gurasoei eta lankideei 
lapurtzen hasi zen eta lan egiten zuen lantegitik 20.000 ¤ 
baino gehiago ostu zituen materialean. Jokatzeko irrika 
hain handia izanik, lau hilabeteko alabari ere emaztearen 
familiak betetako itsulapikoa lapurtu zion.

 Emazteak hordagoa bota zion, aldatzen ez bazen 
harremana hautsi egingo zen. Laguntza bilatzen hasi ziren 
eta onena aurkitu zuten, ASAJER elkartearena eta Raquel 
psikologoarena. Itxaropen hurrik gabe hasi zen 2006ko 
abenduan baina 2007ko apirilera arte oraindik jokatzen 
jarraitu zuen. Orain, bi urte dira jokatzen ez duela, sendatuta 
dago eta lehen sekula izan ez zituen aurreikuspenez betea. 
Etxea, autoa, emaztea, alaba, lana eta dirua ditu, eta 
batez ere BIZITZEKO GOGOA.

 ESKERRIK ASKO

67 urteko gizonezkoa:

1. Egunero jokatzen dut kartetan eta astero Primitivan.

2.  Pentsatzen dut gizonezkook eta helduok gehiago jokatzen 
dugula. Ez dakit non jokatuko den gehiago, herrietan ala hirietan.

3.  Berdintsu, %10.

4.  Benetako arazoak dituzten jokalarien erdiak.

30 urteko emakumea: 

1. Ez dut jokorako ohiturarik, gehienera Gabonetan Haur-
Loteriako dezimo bat, erdibana.

2. Gizonezkoak gehiago jokatzen du. Zaila da esatea gaztea 
edo heldua den gehien jokatzen duena, joko-motaren arabera 
izaten baita. Guztiek jokatzen dute, izan ere, landa-zonaldeko 
pertsonek Gasteizen jokatuko dute.

3. Biztanleriaren %7.

4.  Biztanleriaren %1. 

19 urteko mutila: 

1. Primitivan eta Kinielan jokatzen dut.

2. Pentsatzen dut gizonezkoek gehiago jokatuko dutela, nahiz 
eta gero eta gehiago diren jokatzen duten emakumeak. 
Gazteok gehiago jokatzen dugu eta pentsatzen dut Gasteizen 
bizi direnek are gehiago jokatuko dutela.

3. Oso jende gutxi.

4. Arrastorik ere ez.

ARABAKO BIZTANLEEN %79,7ak EGUN AUSAZKO JOKOETAN JOKATZEN DU

ARABAN DAGOEN JOKORAKO 
MENDEKOTASUNAREN PREBALENTZIARI BURUZKO 

II. AZTERKETA.

Errehabilitatzen ari diren Jokalarien Arabako Elkarteak (ASAJER) 
2001ean Araban dagoen Joko Patologikoaren prebalentziari 
buruzko lehen ikerketa egin zuen. Sei urte pasa dira ordutik eta 
orain II. azterketa egin ahal izan da.

              Eskuratutako emaitzen bidez jokoaren errealitatea 
ezagutzeaz gain, jokoaren patologiak Araban bizi duen egoera 
ezagutu daiteke, eta gero eta gehiago hedatzen ari den arazoari 
aurre egiteko zerbitzu eta baliabideak bila daitezke.

ASAJER e lkar teak Araban dagoen jokoaren 
mendekotasunaren prebalentziari buruzko II. azterketa 
aurkeztearekin batera 2008. urtean Arabako etxebizitzetan 
adin nagusikoei egindako 1129 inkesta pertsonaletatik 
eskuratutako datuak zabaldu ditu jendaurrera.

Modu horretan informazio eguneratua daukagu, 
besteak beste honakoak ezagutzeko: ausazko jokoetan 
parte hartzen duen biztanle kopurua, jokatzeko arrazoiak 
edota jokoak substantzien kontsumoarekin duen lotura. 
Horrez gain, informazio hori lagungarri zaio administrazioari 
erabakiak hartzeko, bai jokoa arautzeari dagokionez eta 
baita ausazko jokoekin arazoak dituzten pertsonak 
artatzeari dagokionez ere. 

Azterketa hori ASAJER elkartearen web orrialdean aurki 
daiteke:  www.onlinezurekin.org

Hiruhileko
onena

Adin txikikoek ostalaritzako lokaletan dauden apustu-
j o k o e t a n  i b i l t z e k o  d u t e n  e s k u r a g a r r i t a s u n a .

Kontrol gehiago eskatzen dugu, bestelako ausazko 
jokoetara sarbidea debekatu behar zaien moduan, apustu 
makina hauetara jokatzeko sarbidea ere debekatzeko.

Hiruhileko
txarrena

gomendatutako

liburua

gomendatutako

dvda

EL JUEGO PATOLÓGICO

Egileak: Elena F. L. Ochoa, Francisco Javier 
Labrador Encinas. Enrique Echeburúa, Elisardo 
Becoña eta Miguel Ángel Vallejoren 
lankidetzarekin.

Editoreak: Plaza & Janés

Argitalpen urtea: 1994

Herrialdea: Espainia

21 BLACK JACK 

Zuzendaria: Robert Luketic. 

Interpreteak: Jim Sturgess , Kevin Spacey, Kate Bosworth, 
Laurence Fishburne, Aaron Yoo, Jacob Pitts, Liza Lapira, 
Josh Gad, Sam Golzari, Jack McGee.

Generoa: Drama, Thril ler. Iraupena: 125 minutu.

Produkzio urtea: 2008

Herrialde: AEB 

Publico egokia: Gazteak

Sinopsisa:  Ben ikasle bikaina da eta Harvard-en medikuntza 
ikasteko beka bat jasotzeko itxaropenean dago, izan ere, 
bere egoera ekonomiko apala dela-eta bestela ezingo 
baititu ikasketak burutu. Bi lagun “txoro” samar ditu eta 
haiekin errobot bat diseinatzen ari da lehiaketa garrantzitsu 
batera aurkezteko asmoz. Baina haiek alde batera uzten 
ditu irakasle batek bere buru argia hauteman eta oso 
ikasle berezien multzo batera elkartzeko proposatzen 
dionean. Asmoa Las Vegaseko kasinoetan black jack 
jokora jokatuz dirua irabaztea da. Joko horretan gauzak 
zoriaren eskuetan utzi gabe irabazteko aukera dago, baldin 
eta pertsona ugari elkartu eta croupierrak banatutakok 
artak gogoan hartzen badituzte eta keinu eta hitz 
aukeratuen bidez komunikatzen badira. Benek ideia ez du 
begi onez ikusten hasiera batean, baina dirua behar du...

postontzia

Iradokizuna
 edota iritzien

Joan den ekainaren 15ean ASAJER elkartearen 
egoitzan eragindunen edota senitartekoen 
lehen lankidetza-bilera egin zen, elkartearen 
20. urteurren ospakizunaren barruan.

7 pertsona bertaratu ziren (4 emakume 
eta 3 gizon). Horietatik 6 eragindunak 
eta bestea senitartekoa.

Irailean, urrian, azaroan eta 
abenduan burutzeko ekintza 
guztien azalpena egin zen. 
Bakoitzaren egoera kontuan 
hartuta, bakoitzak ekintza horietan 
izango duen lankidetza finkatu zen.

Bilera horretara bertaratutako 
bazkideen borondatezko laguntza 
eskertu nahi dugu eta proiektu 
horretan parte hartu nahi duten 
pertsona haiei adore eman nahi diegu 
etorkizunean halako topaketetara 
bertaratzeko, izan ere, urte hauetan zehar 
ASAJER elkartetik igaro garen guztiok 20. 
URTEURRENAren parte gara.


